Cerdd yn dangos fod natur pob math o ddyn at arian yn fwy na dim arall, yr hon a genir ar Doriad y Dydd.

1.

Naturieth pawb sy at arian mor llydan ym mhob lle

Tra bo’r gole yn troi’n bur galed heb gofio ei farwed fe;

Mae’r brenin am y dyrnas a chael ei hurddas hi,

Mae golud ddialedd dan ei ddwylo yn llwyddo fel y lli’;

Mae’r esgob â’r gown du yn cneifio llawer cnu

A’r person cryno yn dyner dano, mae hwnnw yn plycio’r plu,

A churad fydd yn chwerw eisie meirw rhai ’mhob man,

Bydd nerth y clyche yn wyrthie i’r clochydd a llonydd wragedd llan;

Mae’r ustus tyn ei fol a’r cownsler syber siol,

Arian mynnant bawb yn bendant, cân’ lwyddiant am eu lol;

Y camwedd mawr unionan’, am arian dygan’ dir,

I wŷr moliannus aur melynion sydd angylion clydion clir.

2.

Pe d(i rhyw ŵr heb drysor i ofyn cyngor cu,

Damio’r lledfen Och! mor filen, dyna’r fargen gynt a fu;

Codi eu torre, taeru, a hynny er dallu dyn,

Llwyn drain maglog i’r goludog, a’r gwlanog yno y glŷn;

Am arian ac am dir y cedwir sesiwn hir,

Bydd yno drethi am win a brandi, bydd cost ar siri’r sir;

Bydd yno gost am gastie a choste am bethe bach,

Cast annethe, cost am wneuthur un amhur yno yn iach;

Dondio a phrolio’n ffri i wneud y gwan yn gi

A’i atwrni yn neidio i ddal ei ddwylo neu’n waeth na Pharo am ffi;

Bydd ynte’r beili a’r bilie yn ei freichie, cene cas,

Yn hwylio’r gwirion i hel a gwario heb gofio ymrwyfo am ras.

3.

Am arian mae’r ymyrru trwy Gymru a Lloeger goch,

Ceir defed gwynion, gwartheg duon, ceir tewion fawrion foch;

Ŷd ac amryw bethe a cheffyle geir mewn ffair,

Caiff gŵr ag arian lodes lydan ar gyfan hanner gair;

Caiff ynte’r dyn tylawd ei gymryd megis gwawd,

Fe gaiff ei bacio am gamymgomio, a’i frifo gan ei frawd;

Gŵr cyfoethog weithan yn gyfan aiff ar gam

Neu ’dynn yn ddilys dan ei ddwylo hynny feddo ei dad a’i fam;

On’d ewch chwi ag arian clir i blas eich meister tir

Fe ddaw cyn Clame’r beili â’r bilie yn gene â hegle hir;

Cipio’r bwrdd a’r cwpwrdd heb gwnffwrdd yno i’w gael,

Oer hallt olwg i’r holl deulu mewn llety a gwely gwael.

4.

Am arian mae’r ymorol drwy’r bydol fywyd bas,

Os daw’n ddiatal y rhain o’r ddeutu pwy aiff i grefu gras?

Delw’r Babilonied, wrth gofio ei hardded hi,

Oedd aur mwyneiddgu, ei addoli a ddarfu gan bawb fu’n tramwy ond tri;

Nid oes ond ofer ddyn heb arian wrth ei glun

Neu dlodedd blant a gwragedd diymgeledd lyrfedd lun;

Ni chaiff y rhain un diwrnod hyd eu dibendod barch

Ond pawb a’u bwriad am eu bario a chontreifio hoelio eu harch;

Y cybydd trwm ei guwch a werth ei fam am fuwch,

Ni hidia’n gwerthu ei enaid mwyngu i gael aneddu’n uwch;

Goludog werth y gwladedd am fawredd yma i fyw,

Gwerthu am goron nefoedd gaerog yn rhywiog wna pob rhyw.

Cerdd yn dangos fod Natur pob math o Ddŷn at Arian yn fwy na dim arall: Yr hon a genir ar, Dorriad y Dydd.
1.

Naturieth pawb sy at Arian,
Mor llydan ymhob lle,

Tra bôr Goleu troi’n bur galed,

Heb gofio ei farwed fe;

Mae’r Brenhin am y Deyrnas,

A chael ei Hurddas hi,

Mae Golud ddialedd dan ei ddwylo,

Yn llwyddo fel y Lli:

Mae’r Esgob a’r Gown du yn cneifio llawer Cnŷ,

A’r Person crynno’n dyner dano,

Mae hwnnw’n plyccio’r Plu,

A Churat fydd yn chwerw,

Eisiau meirw rhai mhob mann,

Bydd nerth y Clychau’n wrthiau’ r Clochydd

A llonydd wragedd Llan:

Mae’r Ustus tyn ei Fol, a’r Cownsler syber siol,

Arian mynnant bawb yn bendant,

Cân Lwyddiant am eu Lol;

Y Camwedd mawr unionan, am Arian dygan Dîr,

I Wŷr molianus aur melynion,

Sydd Angylion clydion clîr.

2.

Py doe ryw Wr heb Drysor

I ofyn Cynghor cû,

Damio’r Lledfen o’ch mor filen,

Dyna’r Fargen gynt a fu;

Codi Torre teuru a hynny er dallu Dŷn,

Llwyn Drain maglog i’r Goludog,

A’r gwlanog yno yn y glŷn;

Am Arian ag am Dîr y cedwir Sessiwn hîr,

Bydd yno Drethi am Wîn a Brandi,

Bydd Côst ar Siri’r Sîr:

Bydd yno Gost am Gastie,

A Choste am bethe bach,

Cast anethe Côst am wneuthur

Un amur yno’n iach;

Dondio a phrolio’n ffri, i wneud y gwan yn Gi

A’i Atwrney’n neidio i ddal ei Ddwylo,

Neu’n waeth na Pharo am Ffi;

Bydd ynteu’r Baili a’r Bilie yn ei Freichie cene câs,

Yn hwylio’r gwirion i hel a gwario,

Heb gofio ymrwyfo am Râs.

3.

Am Arian mae’r ymyrru,

Trwy Gymru a Lloeger gôch,

Ceir Defaid gwnnion, Gwartheg duon,

Ceir tewion fowrion Fôch;

Yd ag amryw Bethau, a Cheffyle geir mewn Ffair,

Ceiff Gŵr ag Arian Lodes lydan,

Ar gyfan hanner Gair;

Ceiff ynte’r Dŷn tylawd i gymryd megis Gwawd,

Fe geiff i baccio am gam ymgomio,

A’i frifo gan ei Frawd;

Gŵr cyfoethog weithan yn gyfan eiff ar gam,

Neu dynn yn ddilys dan ei Ddwylo,

Hynny feddo ei Dâd ai Fam:

Ond ewch chi ag Arian clìr i Blâs i’ch Meister Tîr,

Fe ddaw cyn Clammer’r Baili a’r Bilie, 

Yn gene a hegle hîr;

Cipio’r Bwrdd a’r Cwppwrdd,

Heb Gwmffwrdd yno iw gael,

Oer hallt olwg i’r holl Deulu,

Mewn Llettu a Gwelu gwael.

4.

Am Arian mae’r y morol

Drwy’r bydol Fywyd bâs,

Os daw’n ddi attal yr rhain o’r ddauty

Pwy eiff i grefu Grâs;

Delw’r Babilonied wrth gofio ei hardded hi,

Oedd Aur mwyneiddgu ni addoli a ddarfu,

Gan bawb fu’n tramwy ond tri;

Nid oes ond ofer Ddyn heb Arian wrth ei Glŷn,

Neu dylodedd Blant a Gwragedd,

Di Ymgeledd lyrfedd Lŷn:

Ni cheiff y rhain un Diwrnod hyd eu Dibendod Barch,

Ond pawb ai Bwriad am ei bario

A chontreifio hoelio i Harch.

Y Cybydd trwm i Guwch a werth ei Fam am Fuwch,

Ni hidia’n gwerthu ei Enaid mwyn-gu,

I gael anneddu’n uwch.

Goludog werth y Gwladedd,

Am Fowredd yma i fyw,

Gwerthu am Goron Nefoedd gaerog,

Yn rhowiog wna pob rhyw.

Hugh Jones, Llangwm, a’i cant
Y testun

Argraffwyd yng Nghaer gan Thomas Huxley (fl. 1765–88). Nid oes dyddiad ar yr wynebddalen.

